
REPUBLIKA E SHQIPËRISE

KOMISIONI QENDROR I ZGJEDHJEVE

V E N D I M

PËR LIDHJEN E KONTRATËS SË PËRKOHSHME TË PUNËS PËR POZICIONIN E SEKRETARIT TË PËRGJITHSHËM TË KOMISIONIT QENDROR TË ZGJEDHJEVE
Komisioni Qendror i Zgjedhjeve, në mbledhjen e datës 16.02.2009, me pjesëmarrjen e:

Arben

RISTANI-

Kryetar
Dëshira
SUBASHI-

Zëvendëskryetar
Artan

LAZAJ-

          Anëtar

Hysen 
          OSMANAJ-

Anëtar

Klement
ZGURI-

Anëtar

Vera

SHTJEFNI-

Anëtar

shqyrtoi çështjen me:

OBJEKT: 
Lidhja e kontratës së përkohshme të punës për pozicionin e Sekretarit të Përgjithshëm të Komisionit Qendror të Zgjedhjeve.
BAZA LIGJORE: 
Neni 21, pika 1 dhe 24, e ligjit nr. 10019, datë 29.12.2008 “Kodi Zgjedhor i Republikës së Shqipërisë”, Urdhërin e Kryeministrit nr.41, datë 29.01.2004 “Për zbatimin e legjislacionit të statusit të nëpunësit civil”. 
KQZ pasi shqyrtoi dokumentacionin e paraqitur, për lidhjen e kontratës së përkohshme të punës për pozicionin e Sekretarit të Përgjithshëm të Komisionit Qendror të Zgjedhjeve,  
VËREN
Në funksion të administrimit të zgjedhjeve dhe përmbushjes së detyrave që burojnë nga Kodi Zgjedhor, KQZ-ja ka administratën e vet. Në kushtet aktuale të mungesës së Sekretarit të Përgjithshëm të KQZ-së dhe detyrave të rëndësishme që ai kryen në zbatim të Kodit Zgjedhor, është urgjente emërimi i Sekretarit të Përgjithshëm të KQZ-së. Në bazë të nenit 21, pika 24 të ligjit nr. 10019, datë 29.12.2008 “Kodi Zgjedhor i Republikës së Shqipërisë” emërimi i Sekretarit të Përgjithshëm të KQZ-së është në kompetencën e KQZ-së. Po të zbatohen procedurat e pranimit në shërbimin civil, në rastin konkret, duhen të paktën tre muaj për emërimin e Sekretarit të Përgjithshëm të KQZ-së. Në këto kushte mbështetur në Urdhërin e Kryeministrit nr.41, datë 29.01.2004 “Për zbatimin e legjislacionit të statusit të nëpunësit civil”, KQZ-ja legjitimohet në bërjen e procedurës për emërimin e përkohshëm të sekretarit të saj. 
Pas vlerësimit nga ana e KQZ-së të dokumentave të paraqitura, për pozicionin e Sekretarit të Përgjithshëm të KQZ-së, konstatohet se kandidatura përkatëse plotëson kriteret e duhura dhe është kandidaturë e përshtatshme për postin e Sekretarit të Përgjithshëm të KQZ-së. Gjithashtu KQZ, në një periudhë të mëvonshme do të fillojë procedurën e pranimit në shërbimin civil duke shpallur vendet e lira të punës të krijuara në KQZ. Në këto kushte, vlefshmëria e kontratës së përkohshme, e lidhur midis palëve kontraktuese do të jetë deri në momentin e shpalljes së rezultatit përfundimtar të testimit, që do të zhvillohet sipas procedurave të parashikuara në Ligjin nr.8549, datë 11.11.1999 “Statusi i nëpunësit civil” dhe Ligjin nr. 10019, datë 29.12.2008 “Kodi Zgjedhor i Republikes së Shqipërisë”, në nenin 25 të tij.
PËR KËTË ARSYE
Mbështetur në nenin 21, pika 1 dhe 24 të ligjit nr. 10019, datë 29.12.2008 “Kodi Zgjedhor i Republikës së Shqipërisë” dhe Urdhërin e Kryeministrit nr.41, datë 29.01.2004 “Për zbatimin e legjislacionit të statusit të nëpunësit civil”, 

V E N D 0 S I
1. Të lidhë kontratë të përkohshme pune me Znj Aljona Mansaku në pozicionin e Sekretarit të Përgjithshëm të Komisionit Qendror të Zgjedhjeve.
2. Afati i kontratës përfundon me daljen e aktit të emërimit të Sekretarit të Përgjithshëm të  KQZ-së, sipas procedurave të parashikuara në Ligjin nr.8549, datë 11.11.1999 “Statusi i nëpunësit civil” dhe Ligjin 10 019, datë 29.12.2008 “Kodi Zgjedhor i Republikës së Shqipërisë” në nenin 25 të tij.
3.  Ngarkohet Departamenti i Personelit për zbatimin e këtij vendimi.
Ky vendim hyn në fuqi menjëherë.

                      Nr. 5  i Vendimit
      Data 16.02.2009 e Vendimit        Ora 17.00 e Vendimit

                      Për lidhjen e kontratës së përkohshme të punës për pozicionin e Sekretarit të Përgjithshëm të Komisionit Qendror të Zgjedhjeve

